
alEak ez du bere gain hartzen iritzia sailean, edo  bestelako 
orrialdeetako kolaboratzaileek, adierazitako iritzien erantzukizunik. 

azaleko irudia: 
S. Fdez de arangiz 4 arabako Errioxako ardoa, sor-markaren bila.

10 Eneko Diaz de la barcena, 'karabana Greziara'ko kidea.
14 iritzia: irati iciar eta iñaki larrañaga.
 
 arabako kuadrillak
14 Gasteiz: Gasteiz antzokiaren kokalekua, eztabaidagai.
16 aiaraldea: pokemon Go jokoak 80 puntu ditu kuadrillan.
17 Gorbeialdea: Eguzki Jaia ospatuko dute zigoitian.
18 lautada: buruhaundiak aurkeztuko dituzte zalduondon.
19 añana: umeekin egiteko turismo planak aurkeztu dituzte.
20 Mendialdea: antoñanari buruzko liburua.
22 trebiñu: San Formerion ospatuko dute Euskal Jaia.
23 a. Errioxa: Guardiako gidan, hegaztiak protagonista.

 hamaika SaltSa
24 araiako Umore antzerki Jaialdia, prest.
26 Geu txosnak, jaietarako egitarau zabala.
28 zorion agurrak.
29 Denbora-pasak.
30 agenda.

71
alea

bultzatzaileak:

argitaratzailea
arabako alea komunikazio 
taldea S.l.

zuzendaria 
aritz Martínez de luna Urzelai
  
Erredakzioa 
anakoz amenabar
itsaso Estarrona Elizondo
Mirian biteri
Estitxu Ugarte

komertziala 
Erlantz anda

denbora pasak 
bagabiga

inprenta
bidasoa inprimatzeko zentroa

banaketa
bidera zerbitzuak

Egoitza naguSia 
arabako alea komunikazio 
taldea S.l.
Eskola kalea, 10, 13. bulegoa, 
01001, Vitoria-Gasteiz, araba 
tel.: 945 71 60 09 
info@alea.eus

Erredakzioa
erredakzioa@alea.eus

harpidetzak
harpidetza@alea.eus

Publizitatea
publizitatea@alea.eus
695 63 28 62

lege gordailua:  Vi-32-2015
iSSn: 2386-8961

tirada: 2.100 ale

4

20 24

10

asteko kolaboratzaileak: irati iciar, iñaki larrañaga.

laguntzailea:

harPidEtu zaitEz
alea astero etxean jaso nahi baduzu, 
harpidetu zaitez. 55 euroren truke, 
44 ale jasoko dituzu urtean.

www.alea.eus/harpidetzak



 4 alEa

aStEko gaia

m
us-partida bat irudi-
katu du Mikel Garai-
zabal enologo eta 
ardoaren kulturaren 
dibulgatzaileak. Hala 

imajinatu du Arabako Errioxako 
ardoarentzat sor-marka berri bat 
nahi duten upategien eta Errioxa-
ko ardoa kontrolatzen duen kon-
tseiluaren arteko talka. Hasi baino 
ez da egin partida, haren ustez, eta 
luze joko du gainera: "Afera hau  
ez da urtebetean edo bitan konpon-
duko; upategien aldetik enbido bat 
izan da hau, baina hordago bat 
botatzea falta da". 

Artadi upategiak piztu zuen 
metxa, lehendabizi, Errioxako sor
-marka utzi eta bide propioa egitea 
erabaki zuenean. Joan den abenduan 
jakinarazi zuen erabakia Juan Car-
los Lopez de Lacallek, Artadi upa-
tegiko arduradunak. Eta, joan den 
astean, berriz, enbidoa bota zuten 
42 upategik, ABRA Arabako Errio-
xako Upategien Elkartearen eskutik, 
euren ardoak babesteko sor-marka 
bat eskatzearekin batera. Arabako 

Mahastiak-Viñedos de Álava izena 
proposatu dute eskualdeko ardoak 
batuko dituen sor-marka izateko. 
Azken urteetan ezaugarri berdinak 
dituen ardoak sailkatzeko egindako 
lanaren ondorio dela nabarmendu 
du eskualdeko upategien elkarteak. 
"Elkarteak Arabako Errioxako 
mahastien ustiapena bermatzeko  
alternatibak bilatu ditu, bereizgarri 
izango duen negozio-eredu baten 
alde, mahastiak balorean jarri eta 

historia errespetatuko duen eredu 
baten alde", adierazi du ABRAk 
ohar batean. Hori bideratu ahal 
izateko, Eusko Jaurlaritzaren esku 
utzi dute 42 upategi horiek beha-
rrezko dokumentazioa. 

Horren ostean, Nekazaritza Sai-
lak aldizkari ofizialean argitaratu-
ko du eta bi hilabeteko epea izango 
da alegazioak aurkezteko. Kexa 
horiek aztertu eta erantzun bat 
eman beharko die Jaurlaritzak. 
Jarraian, tramite horiek igaro ostean, 
Madrilera igorri beharko dute eskae-
ra; Espainiako Nekazaritza Minis-
teriora bidali beharko da, hark 
Europako Batzordera igortzeko. 
Prozesu horretan hainbat hilabete 
igaro daitezke. "Ez da egun batetik 
bestera beteko den prozesua, ezta 
hilabete batzuetako prozesua ere, 
luze joko du honek", aipatu du Garai-
zabalek.

negozioa "arriskuan"
Ines Baigorri ABRAko zuzendariak 
azaldu duenez, 26 urte baino gehia-
go ditu elkarteak eta bazkideek 

Sor-markari, enbido
'arabako Mahastiak' izeneko sor-marka berria abian jartzeko tramiteak hasi dituzte 
42 upategik, abra arabako Upategien Elkartearen eskutik; Errioxa kontseilu 
arautzaileak "traizioa" egin izana leporatu die. anakoz amenabar gasteiz

120
botilak

Arabako Errioxak urtean 120 
milioi botila ekoizten ditu, 
80 milioi litro ardo urtean, 
eskualdeko 264 upategiren 
artean. Sektorean, guztira, 
4.581 langile ari dira 
ardogintzari lotutako 
beharretan.

euren eredua "hobetu" nahi dute 
eta, etorkizunera begira, negozioa 
"sendotu". "Hori da ekinaldi honen 
arrazoi nagusia; eta irekia da era-
bat, bertan parte hartu nahi dutenei 
zabalik". Baigorrik azaldu moduan, 
hainbat familiek "arriskuan" ikusi 
dute euren negozioa Europatik har-
tzen ari diren neurriengatik, mahas-
tien liberalizazioa tartean, eta gero 
eta "ahulago" sentitzen dira Errio-
xa sor-marka barruan.

Garaizabalen esanetan ere, age-
rikoa da Arabako Errioxako ardoak 
"nortasun propioa" duela, bertako 
klima eta lurraren ezaugarriengatik, 
eta hori botilen etiketan ez dela 
islatzen. Negozio-ereduren arteko 
talka ere nabarmena da sor-marka-
ren barruan, ekoizle txikien eta 
upategi handien artean. "Batzuk 
nazkatu egin dira, monopolio baten 
menpe egon direlako urteetan, Errio-
xa Kontseilu Arautzailearen politi-
ka itxien barruan, eta horietako 
askok, familia negozioak gehienak, 
aurre egiteko beste irtenbiderik ez 
dute ikusten". 

     
Zirt edo zart. Aurrerantzean, 

aukeratu egin beharko dute upate-
giek. Ardoa zein aterkiren babesean 
ekoiztu behar duten erabaki behar-
ko dute: orain arteko Errioxa sor
-markarekin edo Arabako Mahastiak 
izena izango duenarekin. Oraingoz,  
ABRA elkartean dauden upategien 

heren batek babestu du proposamen 
berria –120 daude–. "Aukeratu behar-
ko dute upategiek, sor-marka bate-
kin edo bestearekin joan; ez da era-
baki erraza", aitortu du Baigorrik. 

Momentuz, sor-marka berriaren 
alde agertu diren upategien zerren-
da publikorik ez da. Presioak eta 
beldurra nabarmena dela azaldu du 
Garaizabalek, eta isilik dira mahas-
tizain eta upategien jabeak, zer ger-
tatuko zain: "Gaia politizatuko den 
beldurra dute. Kontuan izan Espai-
nian merkatu garrantzitsua dutela 
askok eta boikot kanpaina bat oso 
kaltegarria izan daitekeela. Atea 
ireki da, baina atearen atzean zer 
dagoen ez dakite eta beldurra da 
nagusi". 

Kataluniako cavarekin gertatu 
zen bezala, euren erabakia ulertu 
ez eta nolabaiteko boikota izan dai-
tekeela uste dute, Garaizabalen ustez. 
"Eta, dagoeneko, hasi da estatuko 
gastronomia kritiko ezagun bat upa-
tegiek hartu duten erabakia politi-
koa dela esanez, traizioa izan dela, 
eta dena nahastuz...".   

"Aukeratu beharko dute 
upategiek sor-marka 
batekin edo bestearekin 
joan; ez da erabaki erraza"
inES baigorri                                       
abra-ko zUzEnDaria

"Komunikazioan lan handia 
dago egiteko; prozesu luzea 
izango da, ez da urtebeteko 
kontua izango"
mikEl garaizabal                           
EnoloGoa

Araba upategiek mahats 
bilketaren festa ospatuko 

dute irailean.
qUintaS

"traizioa"
Proposamen berria gogor kritikatu 
du Errioxa Kontseilu Arautzaileak, 
forma zein edukiari dagokionez.  
Proposamenaren berri hedabideetan 
jaso izana kritikatu dute ohar batean, 
eta "traizioa" egin izana leporatu 
die egitasmoa abian jarri duten 
upategiei. "Makiabelikoa da hilaren 

7an bilera bat izatea ardoen koka-
penaren ingurukoa eta hamalau 
egun beranduago –joan den ostegu-
nean–, bileran ezer azaldu gabe, 
iragarpen hau egitea", aipatu du 
Jose Luis Lapuente Errioxa Kon-
tseilu Arautzaileko zuzendariak. 

Ekinaldiari dagiokionez, halaber, 
"zentzugabekeria" dela uste du 
Lapuentek, eta egungo egoera "gaiz-
totu" dezakeela. Haren ustez, sor

Nekazaritza Sailak aldizkari 
ofizialean argitaratu eta bi 
hilabete izango dira 
alegazioak aurkezteko

Errioxa kontseilu arautzaileak "traizioa" leporatu die upategiei.  | qUintaS

-marka berriarekin doazen upategiek 
Errioxa marka barruan joatearen 
"izen ona" galdu dezakete, eta baita 
hark eskaintzen dituen baldintza 
onak: "Ardogintza sektorean eskain-
tzen diren baldintzetatik oso urrrun 
daude beste zonalde eta marka 
batzuk".

Erakundeen babesa
Eusko Jaurlaritzak oraindik ez du 
sor-marka berriaren inguruko eki-
naldia baloratu, baina hainbatetan 
agertu da Arabako Errioxako ardoa 
bereizi egingo duen izendapen baten 

alde, Arabako Aldundiarekin bate-
ra. Proposamen hori bideratu ahal 
izateko, "bultzada bat" ematen ari 
direla aipatu zuen Arantxa Tapia 
Ekonomiaren Garapen eta Lehia-
kortasun sailburuak urte hasieran. 

Alderdi politikoen artean, ildo 
beretik, EH Bildu izan da erabakia 
txalotzen aurrenekoa. Koalizio aber-
tzalearen aburuz, kantitatea lehe-

nesten du gaur egun Errioxako 
sor-markak, eta "kalitatea " izan 
behar da lehentasun: "Arabako 
ardoen kalitatea eta upategi txiki 
eta ertainak irautea izan behar dira 
helburu". Hala, "inplikatuta dauden 
instituzioei" dei egin die EH Bilduk, 
upategi hauei elkarlana eskaintze-

ko. "Giza eta lege baliabideak eskai-
ni behar dizkiete marka hau errea-
litate izan dadin ahalik eta denbo-
rarik laburrenean", ohartarazi die 
Kike Fdez. de Pinedo bozeramaileak 
Arabako Aldundia eta Eusko Jaur-
laritzari. Ardoaren Mahaia osatze-
ko galdegin die erakundeei eta 
aipatutako upategiei."Kalitatea eta 
nortasuna bultzatzen dituen eredu 
produktibo bat bultzatu behar da".

"komunikazio falta" 
Jaurlaritzak mahai gainean du 42 
upategien eskaera, baina oraindik 
"ibilbide luzea" izango dela uste du 
Garaizabalek, eta egiteke "lan han-
dia" dagoela gogoratu du: "Komu-
nikazio eta marketinaren aldeko 
apustu handiagoa egin behar dela 
uste dut, bertako ardoa ezagutzera 
emateko lanketa handiagoa".  Eus-
kadin edaten den ardoaren %11 
soilik dela Arabako Errioxakoa 
gogoratu du. "Tristea da, baina noiz 
ezagutu dute zenbaitek Arabako 
Errioxako ardoa? Upategi batzuek 
alde egitea erabaki dutenean, hain 
zuzen". Ekinaldia aurrera eraman 
ahal izateko eta halako "apustu 
garrantzitsua" egiteko, "guztien 
inplikazioa" behar dela uste du, 
ekoizle zein instituzioena. Partida 
hasi besterik ez da egin.  

Uzta onena saritu du 
Abrak uztaila hasieran 
eginiko ekitaldian.

Sor-marka berriaren alde 42 
upategi agertu dira; 
momentuz ez dituzte 
publiko egin izenak

120
UpatEGiak

1990. urtean sortu zen 
ABRA Arabako Errioxako 
Upeltegien Elkartea, 
ardogileen ordezkari izateko 
helburuarekin. Gaur egun, 
120 bazkide ditu eta, 
besteak beste, sustapenaz, 
aholkularitza orokorraz, 
heziketa bultzatzeaz, 
merkataritza-bideak 
zabaltzeaz eta profesionalak 
hezitzeaz arduratzen dira. 
Urtean hainbat ekitaldi 
antolatzen ditu; uztaila 
hasieran ospatu zuten 
nagusietako bat, Eltziegon, 
2015eko ardo-uzta onenari 
saria emanez. 

qUintaS

aStEko ElkarrizkEta

ia sei mila kilometro egin berri 
dituzte 28 arabarrek, "Karabana 
Greziara" ekimenaren baitan. 
Eneko Diaz de la Barcena 23 

urteko gaztea izan da horietako bat.  
Autobusetik jaitsi eta zortzi ordura 
egin du alearekin hitzordua, Grezian 
bizitakoa oraindik haragi bizian 
duela. 
hamaika eguneko karabanatik itzuli 
berri zarete. ausartuko zinateke bidaia 
zer izan den kontatzeko bospasei hitz 
aukeratzera? 
Ez da erraza, baina... ilusioa, kon-
promisoa, elkarlana, aldarrikapena 
eta borrokan jarraitzeko grina. Erre-
fuxiatuek azken hori transmititu 
digute, batez ere: borrokan jarrai-
tzeko indarra. 
hausnarketa pausatuago baten faltan, 
zer ekarri duzue greziatik? 
Orokorrean, bagenuen errefuxiatuen 
inguruko ikuspuntu bat, eta gutako 
asko jada egonda zegoen halako 
kanpalekuetan, boluntario moduan-e-
ta, baina asko ikasi dugu guk guztiok. 
Batez ere, komunikabideen bitartez 
bizi ezin ditugun gauzak bizi izan 
ditugu eta, finean, egoera gogor horre-
tara maila pertsonalean gerturatzeak 
asko zabaldu du gure ikuspuntua. 
gogorra izango zen esperientzia...
Imajinatzen genuena baino gogorra-
goa, bai errefuxiatuei dagokionez, 
baita Greziako egoerari dagokionez 
ere. Tesalonika da herrialdeko hiri-
rik aberatsenetarikoa, eta hala ere 
oso egoera latzean ikusi dugu.
karabanak zuei eman dizuenaz gain, zer 
eraman duzue zuek greziako kanpale-
kuetara? zer ekarpen egin duzue?
Gauza bat hasiera-hasieratik genuen 
argi: gu ez gara errefuxiatuen sal-
batzaile bezala aritzera joan. Egoe-

ra salatu eta errefuxiatuen eskubi-
deak bermatu behar direla adiera-
zi dugun pertsona talde bat besterik 
ez gara. Espainiako Gobernuak eta 
Europako Batasunak giza eskubi-
deak berma ditzaten eta egoera 
konpondu dezaten nahi dugu, orain 
arte petatxuak jarri besterik ez 
dutelako egin. 
zertan ibili zarete zehazki?
Herri eta hiri ezberdinetan hainbat 
ekitaldi politiko egin ditugu: elka-

rretaratzeak, manifestazioak... Ondo-
ren, behin Tesalonika hirian, No 
Borders nazioarteko kanpalekua 
bisitatu dugu, baita Etorkinen aldi 
baterako egonaldi zentroak ere. Ez 
dugu boluntario lana egin: hango 
egoera ikustaraztera eta salatzera 
joan gara.
aurreikusten zenutena aurkitu duzue han, 
ala espero ez zenuten zerbaitekin egin 
al duzue topo?
Egoera gogorra espero genuen, eta 
burua horretarako prest izaten saia-
tu izan gara, baina, pertsonalki, ni 
asko harritu nau kanpalekuetan 
aurkitu dugun ume kopuruak: kan-
pamentu batzuetan errefuxiatuen 
erdia umeak dira, eta beste asko 
haurdun dauden andreak. Arretarik 
gabe daude haur asko, eta zenbaitek 
droga arazoak dituzte, itsasgarria-
rekin-eta. Begirada galduta dabiltza 
batzuk. Urteak emango dituzte han 
sartuta, eta zenbait bertan jaio dira: 
haurtzaro horrekin, oso zaila izango 
da haientzat gizartean integratzea.  
zer helarazi dizuete errefuxiatuek? zer 
eskakizun, zer aldarrikapen?
Galdera bat errepikatu digute behin 
eta berriro: Zergatik? Zergatik gau-
de gu hemen, guk ez badugu ezer 
egin? Azken finean, kartzela modu-
ko batean dude, bai kanpalekuetan 
baita aldi baterako zentroetan ere: 
alanbrezko-hesiez inguratuta, leku 
erabat militarizatu batean, mugitze-
ko askatasunik gabe... Ez dute uler-
tzen zergatik egon behar diren hor, 
zergatik gobernuek ez dieten inola-
ko irteerarik ematen. 
harreman pertsonalak egingo zenituzten 
ere...
Pertsonalki, Abdul ezagutu nuen, 
ni bezalako gazte bat, 23 urtekoa: 

EnEko diaz dE la barcEna vallEJo
'karabana grEziara' EkimEnEko kidEa arabako 28 lagun egon berri dira Grezian, bertako errefuxiatuen egoera 
ezagutu eta konponbideak aldarrikatzeko. Espero zutena baino "egoera gogorragoa" aurkitu dute. itsaso estarrona gasteiz

"Ez gara errefuxiatuak salbatzera 
joan, salaketa egitera baizik"

"Errefuxiatuen egoera 
maila pertsonalean 
ezagutzeak asko zabaldu 
du gure ikuspuntua"

karabanaren protesta-ekintza bat.  |  txEFo artEa

"Galdera bat errepikatu 
digute behin eta berriz: 
'zergatik gaude hemen, ez 
badugu ezer egin'?" 

Eneko Diaz de la 
Barcena, itzuli eta 

biharamunean.

itSaSo EStarrona

Nondik norakoak

'karabana grEziara'

hamaika egun: uztailaren 15ean 
abiatu ziren Gasteiztik, eta Santiago 
egunean itzuli ziren arabara.

6.000 kilometro: joateko ia 3.000 
kilometro eta itzultzeko beste 
horrenbeste egin dituzte, autobusez 
eta ferryz. 

Elkarlanean: Estatuko gizarte 
mugimendu ezberdinek parte hartu 
dute. Euskal Herritik, honakoak aritu 
dira karabana koordinatzen: Gasteiz 
irekia, lautada bero (arabako 
lautada), iruñea Harrera Hiria eta 
ongi Etorri Errefuxiatuak (bizkaia). 

hurrengo karabanak: Ceuta eta 
Melillara; ondoren, Frantziako Calais 
hiriko kanpalekura. 

harremanak: 
caravanagreciaaraba@gmail.com 

28
arabar

Guztira, ia 30 arabarrek 
parte hartu dute Greziara 
antolatutako karabanan, 
20-60 urte bitartekoak; 
gehienak, Gasteizkoak, 
baina baita Agurain eta 
Artziniega bezalako 
herrietakoak ere. Haiekin 
batera, beste 100 euskal 
herritar joan dira 
kanpalekuetara, Nafarroa 
eta Bizkaikoak batik bat. 
Estatutik beste hiru 
autobusek parte hartu dute.

arabiar-filologia ikasten zuen Sirian, 
baina azkenengo maila utzi behar 
izan zuen, bere adinarekin bai 
gobernu siriarrak bai ISIS taldeak 
errekrutatuko zutelako. Ospa egin 
zuen. Oinez joan zen Turkiaraino 
eta gero bi patera hartu zituen. 
Paterako bideoak erakutsi zizkidan, 
eta irribarrez agertzen zen bertan; 
indar horrek asko harritu ninduen. 
Abdulek ikasteko eta lan egiteko 
gogoa du, baina Europako Batasu-
na eta Turkiaren arteko akordioak 
ez dio aurrera egiten uzten. Ez 
atzera ez aurrera dago. Eta berea 
bezalako egoerak, agerikoa denez, 
kaltegarriak dira errefuxiatuentzat, 
baina baita Europako ekonomia eta 
gizarte-egoerarentzat ere. 
arazorik izan al duzue zuen egonaldian?
Etorkinentzako zentro batean geun-
dela, gas negar-eragilea bota zuen 
Poliziak, eta begiak garbitzen eta 
azalean krema ematen egon behar 
izan genuen. Bestalde, Espainiako 
enbaxadarekin pasarte desatsegina 
izan dugu. Guri harrera egitea espe-
ro genuen, baina iritsi ginenean 
enbaxadorea oporretan zegoela esan 
ziguten, eta kontsul bat atera zen 
gurekin hitz egitera, enbaxadara 
sartzen utzi gabe ere.
Eta kanpalekuan bertan, gatazkarik?
Arazorik ez. Diferentziak bai, argaz-

kiekin adibidez: kanpalekuko koor-
dinatzaile anarkistek argazkirik ez 
ateratzeko eskatu ziguten, eta horrek 
arreta deitu zigun, guk kamera 
guztiak prest eraman genituelako, 
komunikazio lana egiteko. Bestalde, 
kanpaleku horren leloa No borders, 
no nation da, eta gu ikurrina pilo-
rekin sartu ginen bertara... pentsa! 
Ez jartzeko eskatu ziguten. Tira, 
ikuspuntu ezberdinen arteko talka 
normalak besterik ez dira izan.
zein izan da bizi izan duzuen pasarterik 
gogorrena?
Pasarterik gogorrenak kanpalekue-
tara bisitak izan dira, dudarik gabe. 
Gauza bat da errefuxiatuen egoera  
modu orokorrean ezagutzea, eta 
beste gauza bat aurpegia jarri eta 

modu pertsonalean haien istorioak 
entzutea. Gu modu pasibo batean 
sartzen ginen kanpalekuetara, hori 
ez delako zoologiko bat, baina 
berehala gonbidatzen gintuzten 
euren dendetara eta denetarik 
eskaintzen ziguten; euretako askok 
haien testigantzak grabatzea nahi 
zuten, bizi duten egoera plazaratu 
dezagun. Azken finean, gu itzuli 
egin gara, baina haiek han jarrai-
tzen dute.
Eta gauzarik itxaropentsuena? itxaro-
penerako lekurik egon baldin bada...
Errefuxiatuek eurek eskaintzen 
dizuten irribarrea da itxaropene-
rako arrazoi nagusia: euren bizi-
tzaren alde borrokan jarraitzeko 
indarra dute. Beste alde batetik, 
itxaropentsua da ere No Borders 
kanpalekuan Europa osoko eta Hego 
Amerikako ekintzaileak ikustea, 
horrek erakusten duelako gizartean 
gutxieneko kontzientzia bat badu-
gula.  
ba al duzue beste karabanaren bat agen-
dan?
Bai, badugu asmoa Ceuta eta Meli-
llara joateko, eta Frantziako Calais 
hiriko kanpalekura ere. Bizitakoa 
bizi ondoren, gauzak egiten jarrai-
tzeko indar handia dugu.

WWW.alEa.EuS  

Gasteizko karabanak 
parte hartu duen 
manifestazioetako bat.

JUan lEon (GaStEiz irEkia)

"Kanpaleku batzuetan 
errefuxiatuen erdia umeak 
dira; batzuk droga arazoak 
izaten hasi dira"

"Ceuta eta Melillara 
karabanan joateko asmoa 
dugu, baita Calais hiriko 
kanpalekura ere"

Zergatik? Why?

Zergatik utziko gaituzte Turkiako sistema 
basatiaren esku? Ez gara gaizkileak, ez dugu ezer 
egin, ez dugu edan (bai, horrelaxe esan ziguten). 
Eta gure haurrek, zer egin dute gure haurrek? 
Nekez eusten zaie malkoei galdera horiek egiten 
dizkizutenean Greziako kanpamenduetan 
animaliak bailiran pilatuta dauzkaten 
errefuxiatuek, migratzaileek.Tesalonikako 
portuan bertan bada kanpamendu bat; 150 siriar 
daude bertan, burdin-hesi batek inguratutako 
eremu batean dituzte jarriak dendak. Bertan 
sartu gara eta salam aleikun-aleikun salam labur 
baten ondotik, begiradarekin esan digute dena. 
Berehala hurbildu zaizkigu haurrak irribarretsu, 
jostari… ikaragarria! Hori da hurbiltasuna! Hitz 
gutxi, emozioak bor-bor, biluzik gelditu zaizkigu 
gorputz-arimak.

Biharamunean egoera are gogorragoa ikusi 
dugu Parastemi eta Kavalako kanpamentuetan. 
Kanpamentuak? Ez, kartzelak dira, Espainiako 
CIESak bezala, militarren esku daude zazpi 
hilabetetik hona, baldintza penagarrietan, 
Turkiaren esku noiz utziko dituzten zain. Kostata 
baina lortu dugu gutariko batzuk barrura sartu 
eta haiekin egotea.

Oihu egin diegu poliziei, oihu militarrei eta 
ahal izan dugunean besarkadak eman dizkiegu 
bertan lotsagabeki atxilo dauzkaten migratzaile 
anai-arrebei. Kargatu ere egin dute poliziek une 
batez, gasa bota digute eta begietan azkura 
sentitu dugu, baina ondo erakutsi digute No 
Borders-eko gazte anarkista lagun eskuzabalek 
nola babestu geure burua. Txikikeriak, 
migratzaileek bizi duten egoeraren aldean.

Galdera bakarra: Zergatik? Why?

iritzia
 

mikEl garmEndia
karabanako kiDEa



 12 alEa

iritzia

E
ztabaida piztu da Gasteizko berdegu-
neen itxura berriaren harira. Luze eta 
zabal hazi dira udaberrian belar txar 
eta sasiak. Zatar eta deseroso, diote. 

Utzikeria omen, oihana dirudiela hiriak. Gutxik 
dakite Udalak –Ingurumen Gaietarako Ikaste-
giak– nahita abian jarritako planaren ondorioa 
dela. Natura kosta ala kosta etxekotu behar hori 
baretzen doa hirian. Larrosik ez arantzarik gabe. 
Lorerik ez erlerik gabe. 

Bretainiako hiriburuan, Nantesen, antzeko 
politika darabilte. 
Belar txarrei eraso 
egin ordez, ondorioz-
tatu dute, mesedega-
rriagoa dela naturari 
bidea egiten uztea; 
bioaniztasuna 
sustatzen du, 
kutsadura murriztu 

edota ura iragazi.
Indartsu egiten duten ezaugarriak ditu belar 

txarrak. Gai da lur idorrean sortu eta aitaren 
batean inguru guztia menperatzeko. Xenofobia ez 
da guztiz desberdina. Gasteizen, pozoiak sasia 
gelditu ez zuenez, hesitu egin zuten. Momentuz 
belar txarra bistatik kentzea lortu dute, baina 
zirrikituetatik barrena ihesean dabiltza adar-
txoak. Neurri berriak behar dira.

Belar txarra definizioz gizakiaren apetari ez 
dagokion lekuan hazten da. 1936 urrunean, 
lorezain usteko batzuek segarekin ebakitzea 
erabaki zuten. Alferrik. Sustraia da inportantea. 
80 urte geroago, sastraka malapartatuak zaindu 
beharreko landare bihurtu dira. Izan ere, belar 
txarrak ez dira sekula desagertzen, norberaren 
irudimenean ernatu eta endredatzen direlako.

B
a bai, omenalditxo bat antolatzen ibili 
gara. Norbaiti omenaldia egingo zaiola 
esaten badizuet, pertsona hori hil osteko 
ekitaldia laudoriotzailea etorriko zaizue 

burura, ezta? Errespetutik eta maitasunetik abiatu-
tako ekitaldiak izaten badira ere, ekitaldi deserosoak 
bihurtu daitezke, halakoak antolatzen hasi orduko 
"gogo oneko" ahotsak agertuko baitira: "urliari ez 
zitzaion egin, sandiarenera alkatea etorri zen, zer 
egin du ba berendiak omenaldia merezi izateko?".

Omenaldiak gainera bukatutako zerbaiten 
gainean egiten dira, 
ekimen zehatzak edo 
bizitza oso bateko 
lanak, ildoak, ibilbidea 
gogoratu eta ospatzeko. 
Hiztegietan omenaldi 
hitzarekin batera 
gorazarre agertzen 
zaigu, laudorioak, 

lausenguak eta hitz positiboak ekartzen dizkigute 
gogora, besteak beste. 

Baina gure kasua berezia da: pertsona baten 
ekimena medio jarduera bat luzaroan egon da 
martxan eta horregatik eskerrak eman nahi dizkio-
gu eta baita aurrera jarraitzeko animoak eman ere. 
Ze motako ekitaldia antolatuko dugu, omenaldia da 
hau ere? Goian aipatutakoaren arabera, garaia ez da 
amaitu, proiektua ere ez da amaitu eta gainera 
aurrera begirako borondatea erakutsi nahi da, beraz 
"omenaldia" kontzeptualki hankamotz gelditzen zait. 

Twitterren ibiltzen bazarete, inoiz ikusiko 
zenuten #kontzeptugisa traola, txioan adierazi dena 
kontzeptu berri gisa azpimarratzeko erabili ohi da. 
Beraz, zuen baimenarekin, gure ekitaldia kontzep-
tualizatuko dut: omenaldi aitzinaratzailea #kon-
tzeptugisa.

Belar txarrakKontzeptu gisa

iñaki larrañaga
kazEtaria

irati iciar
UEU-ko lanGilEa

"Omenaldiak 
bukatutako 
zerbaiten gainean 
egiten dira..."

"Ondorioztatu dute 
mesedegarriagoa 
dela naturari bidea 
egiten uztea"

iritzia

SarEan

#turkia
Estatu kolpe saialdiak aitzakia eman dio turkiako Gobernuari estatu egiturak "garbitu" eta hiru hilabetez salbuespen egoera 
ezartzeko; 13.000 lagun atxilotu eta 60.000 lagunetik gora kargutik kendu ditu azkeneko astean. a. amenabar @anamenabar

koldo garcia @koldotxu
Oso tristea iruditzen zait gure erakunde 
akademikoek Turkian gertatzen ari denaren 
aurrean duten jarrera epela.

ane irazabal @aneirazabal
Zigorrak, atxiloketak, kaleratzeak... vendetta. 
Erdogan, zu bai presidente demokratikoa.

asier lauzurika @alauzurika
Erdoganek hiru hilabeteko salbuespen egoera 
ezarri du. Autokolpetik garaile atera da. Gerra 
eta izua hedatuko ditu. 

aitor astobiza @bixkai
Turkian estatu kolpea, gobernuan erlijioa 
goraipatzen dutenak ta kolpistak militarrak. Ez 
batzuk, ez besteak, eskerrik asko!

mikel garcia idiakez @mikelgi
Estatu-kolpe emankorra Erdoganentzat: 
botere absolutua emango dion legea, 
sorgin-ehiza, kurduen bonbardaketa...

ana i. morales @anaisni
Nork eta Erdoganek herritarrei dei egitea 
kaleak hartzera ironikoa da gero.

ardo uPElEn
lEhEnEngo 
laStErkEtak

Astoen lasterketak ardo upelen 
korrikaldiei utzi die lekua aurten, 
Santiago egunez. Oiongo upeltegi 
batek prestatutako 57 kiloko 
barrikekin, Andre Maria Zuriaren 
plaza inguruko ibilbidea egin 
behar izan zuten blusa eta neska 

bikoteek. Uste baino gogorragoa 
izan zen proba eta izerdi-patsetan 
amaitu zuten denek; lehen aldiz, 
Basatiak kuadrillako Mikeldi 
Ibarrola eta Igor Peña nagusitu 
ziren, jaiak igarotzeko beste ardo 
irabazita. a. aMEnabar

aStEko arGazkia

pHot.ok

ArABAKo KuAdrillAK
gaStEiz

itSaSo EStarrona

GaStEiz

Zortzi urte eta hiru udal- 
gobernu pasa dira Gasteiz 
Antzokiko proiektua uda-
letxearen mahai gainean 
dagoenetik eta, gorabehe-
rak gaindituta, egitasmoa 
kokatzeko proposamen 
tinko bat aurkeztu berri 
du hiriko gobernuak: Esko-
riatza-Eskibel jauregia eta 
ondoan dauden pilotalekua, 
lorategia eta antzinako 
ostatua. Asmo horren 

aurrean, azken aste hone-
tan euren iritziak plazara-
tu dituzte egitasmoarekin 
zerikusia duten eragile 
nagusiek: Lazarraga elkar-
teak (Antzokiaren susta-
tzailea) eta Txapa Ahotsa 
asanbladak (pilotalekuaren 
bultzatzailea). 

Kokapena erabakitzeko,  
azterketa bat eskatu zion 
Gorka Urtaranen udal-go-
bernuak  Santa Maria Kate-
drala Fundazioari eta, gune 
ezberdinak aztertu ondo-

ren, Frai Zacarias kaleko 
jauregia eta etxadi bereko 
guneak aukeratu dituzte 
azkenean, "ondare hori 
berreskuratzen eta dina-
mizatzen lagunduko lukee-
lako, eta inbertsioak izan-

go lukeen gizarte-errenta-
garritasunagatik", alkateak 
esan moduan. 

Zehazki, Eskoriatza-Es-
kibelen eraikin nagusian 
Oihaneder Euskararen 
Etxea kokatuko lukete 
(gaur egun Montehermoso 
jauregian), eta pilotalekua 
dagoen espazioan eta ber-
degunean ikuskizun areto 
berri bat eraikiko lukete, 
frontoia eraitsi ondoren. 
Bi solairuko eraikina altxa-
tu nahi dute: bat ikuskizun 

EuSkara

gasteiz antzokia non ireki, 
mahai gainean eztabaidagai
Eskoriatza-Eskibel jauregian eta ondoko pilotalekuan kokatu nahi du Udalak; frontoiko sustatzaileak kritiko agertu dira

Frai zacarias kaleko auzolana pilotalekua eraitsi nahi du Udalak, Gasteiz antzokirako eraikin berri bat altxatzeko.  |  Saioa FDz. DE aranGUiz

Bi pisu eraiki nahi 
dituzte; horietako 
bat pilotaleku 
izateko aukerarekin

aretorako, eta beste bat 
pilotalekurako edo auzoko 
bizilagunentzako beste era-
bileraren baterako. 

urte t'erdiko bi fasetan
Bi epetan egin nahi dute 
proiektua: lehenengo, pilo-
talekua eraitsi eta Gasteiz 
Antzokiko ikuskizun-aretoa 
eraikiko lukete, urte t'er-
diko epean eta 2,5 eta 3,5 
milioi bitarteko inbertsioa 
eginda. Ondoren, jauregia 
zaharberrituko lukete, ber-
tan Oihaneder Euskararen 
Etxea kokatzeko (ordura 
arte, Montehermoson jarrai-

tuko luke); bigarren zati 
horretarako 12-18 hilabete 
eta beste 2,5 milioi inguru 
behar iango lituzkete. 

"aldeen artean adostuta"
Behingoz kokapen-propo-
samen sendo bat dagoela-
ko poztu egin da Lazarra-
ga elkartea, baina oraindik 
ez du argitu proposatutako 
espazioa egoki ikusten ote 
duen. Hori bai, hiriko hain-
bat elkarte eta eragilerekin 
bildu ondoren, lau eskaki-
zun egin ditu kokalekua 
erabakitzeko prozesuari 
begira: lehenik eta behin, 
martxan dauden jardueren 
jarraipena berma dadin, 
inplikatutako aldeen artean 
adostasuna lortuz. Bestetik, 
kontsentsu politikoa eska-
tzen du, "Gasteizen euska-
ra normalizatzeko proiek-
tu estrategikoa" delako. 
Beharrezkoa ikusten du 
ere ezer eraikitzen hasi 
baino lehen proiektua nork 
eta nola kudeatuko duen 
adostea eta, kontuan izan-
da bi fasetan garatu nahi 
duela Udalak, "bere osota-
sunean egingo dutenaren 
konpromisoa" eskatu dute 
ere. 

"hemen jarraituko dugu"
Proposamenak zuzenean 
eragiten dio Auzolana pilo-
talekuari, eraitsi beharko 
luketeelako. Hori dela eta, 
frontoiaren sustatzaile 
Txapa Ahotsa asanbladak 
komunikatu bat argitara-
tu zuen asteartean. Bere 
iritziz, "proiektu berri bat 
planteatzerakoan, beste 
inor ez kaltetzea izan behar-
ko luke abiapuntu logikoa". 

Gainera, uste dute 
kokapena erabakitzeko ez 
litzatekeela soilik Alde 
Zaharra aztertu behar:  
"Hiri mailako proiektua 
izanik, hiri osoa kontuan 
hartu beharko litzateke", 
diote. Zalantzarik ez dute 
"bi proiektuentzako tokia 
sobera dagoela Gasteizen", 
eta jauregia bera eta ondo-
ko eraikinari erabilera 
ematea komeni dela deri-
tzote, "auzoaren beharrei 
erantzuteko". Frontoiari 
dagokionez, aldiz, bertan 
jarraitzeko asmoa adiera-
zi dute eta, helburu horre-
kin, irailetik aurrera ezta-
baidan inplikatutako era-
gile guztiekin hitz egiteko 
jarrera agertu dute. 

"Ondare hori 
berreskuratu eta 
dinamizatzeko 
aukera ona da"
gorka urtaran           
GaStEizko alkatEa

WWW.alEa.EuS 

Jauregian oihaneder Euskararen Etxea kokatu nahi dute, gaur egun Montehermoson.  |  S. FDz.aranGUiz

"Gaur egun bertan 
garatzen diren 
jardueren jarraipena 
bermatu behar da"
lazarraga ElkartEa           
antzokiarEn SUStatzailEa

Hiru 
eremutan 
kokatuta

kokalEkua

Pilotalekua: Frontoia 
eraitsi eta eraikin berri 
bat egin nahi du Udalak, 
antzokiko ikuskizun- 
aretoa altxatzeko.

Eskoriatza-Eskibel: 
bertara eramango 
lukete oihaneder 
Euskararen Etxea (orain, 
Montehermoson).

ostatu zaharra: 
Jatetxea eta eranskinak.

"Proiektu berri bat 
abiatzeko, beste bat 
ez kaltetzea izan 
behar da abiapuntua"
txaPa ahotSa aSanblada      
pilotalEkUarEn bUltzatzailEa

6
Milioi

Lehenengo fase 
batean, eraikin 
berria egingo 
lukete, 2,5 eta 3,5 
milioi arteko 
inbertsioa eginda; 
ondoren, jauregia 
birgaituko lukete, 
2,5 milioi inguru 
ordainduta.

Pilotalekua, 
2008tik 
martxan

Hainbat kalte 
jasan ondoren, 
erabilerarik gabe 
utzi zuten 
Eskoriatza-Eskibel 
ondoko frontoia 
Gasteizko Udalak 
eta apezpikutzak. 
Horren aurrean, 
okupatu, 
konpondu eta 
berriro ireki zuten 
hainbat auzokidek 
eta eragilek 
(tartean, 
Gaztetxea, Egin 
Ayllu taldea, 
Barrenkale auzo 
elkartea, Gao 
Lacho Drom ijito 
elkartea eta 
Ramon Bajo 
eskolako guraso- 
elkartea). Bertan 
jarraitu nahi dute.

pilotalekua.  |  txapa aHotSa

aiaraldEa

ErrEdakzioa @aiaraldea 

laUDio

Gutxienez, 89 puntu ditu 
Pokemon Go aplikazioak 
eskualdean. Errealitate 
handituko jokoak hainbat 
gazte (eta ez hain gazte) 
atera ditu Aiaraldeko kalee-
tara Pokemonen, geltokien 
(bertan sariak eskura dai-

tezke) eta gimnasioen 
(borrokatzeko esparruak) 
bila. Ingress aplikazioa 
erabilita ikus daiteke zen-
bat puntu dituen Pokemon 
Go-k eskualdean. Aurretik 
aipatutako 89 horiek hain-
bat herritan sakabanatuta 
daude. Laudiok, esaterako, 
20 inguru ditu eta batzuk 

herrigunean badaude ere 
(tren geltokian, adibidez), 
beste batzuk Anuntzibain 
ere kokatu dituzte.

babio artzainan
Amurrion 13 topa daitez-
ke eta bat Babioko artzai-
naren eskulturan dago. 
Aiaran ere zenbait leku 

ezarri dituzte, Arespaldi-
tzan 2, Zuhatzan beste 2, 
eta Etxegoienen 1. Urduñan 
eta inguruetan erreferen-
tzia mordoa dago. Hirian 
16 eta mendian beste 4 
(Txarlazon, esaterako). 
Lekamañan eta Belandian 
ere badaude bana.

Artziniegak 5 puntu 
ditu (alde zaharrean eta 
Artea Santutegian) eta 
Retes Tudelak bakarra. 
Okondok erreferentzia uga-
ri ere baditu, 15 inguru, 
eta Orozkok 6 (gehienak 
herrigunean baina baten 
bat Ibarran). 

Arrankudiaga-Zolloko 
mapan, bestalde, ez da leku-
rik agertzen; baina herri-
tarren batek geltoki edo 
gimnasioaren bat topatuz 
gero, 688848152 telefono 
zenbakia erabilita jakina-
razi diezaioke aiaraldea.
eus-i, whatsapp bidez.

Egun gutxitan mundu 
osoko fenomeno soziala 
bilakatu da Pokemon Go 
bideo-jokoa. Ez dira gutxi 
eskualdean kaletik Poke-
mon bila doazen herrita-
rrak (udako eguraldi ona 
aprobetxatuta). 

aiaraldean 80 puntutik gora 
ditu Pokemon go jokoak
laudiok 20 erreferentzia inguru ditu; okondon 16 topa daitezke, eta amurrion, berriz, 13 

Mugikorrarekin kaletik ibiltzen jokatu daiteke pokemon Go bideo-jokoarekin.  |  aiaralDEa.EUS

tEknologia

Amurrioko Elexazar 
aztarnategian 
indusketekin dihardute. 
Proiektu zuzendari Juanjo 
Hidalgo "oso pozik" 
agertu da orain arte 
lortutako emaitzekin eta 
iragarri du eremua eta 
bere ondarea 
ezagutarazteko bisitak 
egiteko asmoa daukatela 
irailean. pasa den astean amurrio zein arabako Foru aldundiko ordezkariak egon ziren Elexarren.  |  aiaralDEa.EUS

ElExazar
ikuStEko
aukEra

gorbEialdEa

mirian bitEri  

ziGoitia

Badatoz ostera ere Zigoi-
tiko udalerriko jaiak. Hain 
zuzen ere, uztailaren 29tik 
31ra bitartean ospatuko 
dute aurten Eguzki jaia.   

Berrikuntzen artean, 
nabarmentzekoa da hilaren 
31n egingo den Eguzki jaiei 
buruzko argazki rallya. 
Parte hartzeko interesa 
dutenek ostiralean, hilak 
29, eman behar dute izena 
Bengolarra parkean, 
17:30etik 18:30era. Igande 
go izean ,  11 : 00e ta t ik 
12:00etara, irudiak jasoko 
dituzte, eta arratsaldean, 
20:00etan, emaitza ezagu-
taraziko da. 

Denera, lau sari bana-
tuko dira. Argazki eta bil-
duma onenek argazki 
materialean gastatzeko 
100 euroko bonu bana ira-

baziko dute; gazte eta 
umeen irudi hoberenek 
ere badute saria: Carre-
fourren gastatzeko 50 euro-
ko bonua. 

Esku pilota txapelketa
Horrez gain, aurten, lehen 
aldiz jokatuko da Zigoiti-
ko I. Esku Pilota Txapel-
keta. Dagoeneko hasi egin 
dira norgehiagokak, eta 
larunbatean, hilak 30, 
azken bi partiduak joka-
tuko dira, 19:30ean. Hain 
justu ere, Igor eta Hegoi 
Azpiazuk osatutako biko-
teak Mikel Rafael eta 
Roberto Vicenteren kontra 
lehiatuko dira 3. eta 4. 
postua lortzeko; finala, 
berriz, Mikel Isasmen-
di-Sendoa Resano eta Mikel 
Larrañaga-Aitor Agirre 
osatutako bikoteek joka-
tuko dute. 

Patata tortilla lehiaketa 
Bestalde, iaz izandako 
harrera ikusita, aurten 
ere patata tortilla lehia-
keta berriro egitea eraba-
ki dute. Larunbatean izan-
go da, 20:00etan, Bengola-
rra parkean; izena, bada, 
aurretik eman behar zen. 

Sukaldariek 45 minutu 
izango dituzte tortilla egi-
teko, eta 20:55erako aur-
keztu beharko dute. Anto-
latzaileek osagai nagusiak 
jarriko dituzte, eta par-
te-hartzaileek tortilla egin 
ahal izateko tresnak ekarri 
beharko dituzte etxetik. 
Hiru sari daude: irabazleak 
urdaiazpikoa eramango 
du etxera; bigarrenak, gaz-
ta; eta hirugarrenak, bi 
txakoli botila.  

Egitaraua ikusita, 
aspertzeko astirik ez da 
izango egunotan Zigoitian. 

ostiral arratsaldean emango diote hasiera udalerriko jaiei.  |  ziGoitiko UDala

Festan murgilduko 
dira zigoitiarrak 
aurtengo berrikuntzen artean, aipatzekoa da uztailaren 31an egingo duten argazki rallya 

Jaiak

Egitaraua

uztailak 29

17:00 Esku pilota.

19:15 Eguzki Mariri ongi 
etorria zentroan. 
pregoia eta jarraian, 
kale antzerkia.

21:00 Umeen 
ikuskizuna.

21:30 Herri afaria.

23:00 Dantza plaza.

01:30 kontzertuak: DJ 
loro eta kodigo norte. 

uztailak 30

12:00 azoka ekologikoa.

12:30 Meza.

13:30 Herri kirolak.

15:00 nagusien 
bazkaria.

17:00 argazki eta karta 
txapelketen sari 
banaketa zentroan.

17:30 Dantzaldia.

18:00 areto futboleko 
partidua. Finala.

19:30 zigoitiko i. pilota 
saria.

20:00 patata tortilla 
lehiaketa.

22:30 kontzertuak: Ekin/ 
los Chicos del Maiz.

02:00 Dantzaldia 
akerbeltz taldearekin.

uztailak 31

11:30 Umeentzako bolu 
txapelketa.

12:00 puzgarriak.

12:00 argazki rallya 
bengolarran. 

13:00 Euskal dantzak 
eta txakoli eta gazta 
dastatzea.

17:00 Mus txapelketa. 
izenematea, bertan.

17:00 puzgarriak.

19:00 xix. bolu 
txapelketa. Gizonezkoa 
eta emakumezkoa.

19:45 argazki rallyaren 
emaitza .

20:00 kontzertua: patxi 
leiva, bengolarra 
terrazan.

zalDUonDo

Gasteizko jaiak ate-joka 
dira eta Zeledon prest da 
festara gerturatzeko. 
Aurretik, baina, urtero 
legez, haren herrian egin-
go diote ongi-etorria. Igan-
dean, hilaren 31n, izango 
dute jaia han eta, lehe-
nengo aldiz, Zalduondoko 
hainbat pertsonaia ezagu-
nen buruhandiekin. 

Urtean zehar egindako 
eskulan tailer batean lan-
du dituzte Zalduondoko 
hainbat lagunek igandean 
aurkeztuko dituzten 
buruhandiak. Eguneko 
ospakizunak berak agin-
tzen duenez, Zeledonek 
haren buruhandia izango 
du; Blas Arratibel esku-
langile zalduondarraren 
omenez ere Blasa izeneko 
buruhandia prestatu dute; 

belaunaldiz belaunaldi 
herriko neska-mutikoak 
izutzeagatik ezaguna den 
Hankagorri misteriotsuak 
ere izango du berea; eta 
"sorgin" izateagatik inki-
sizioak epaitu zuen zal-
duondar bati ere omenal-

dia egin nahi izan diote 
buruhandi batekin – Esti-
baliz de Iloa zen andrea–. 
"Omenaldi bat behar zue-
la uste genuen, egin zioten 
jazarpenagatik eta libre 
bizi izan nahi zuela era-
kutsi zuelako", gogoratu 
du herriko alkate Gustavo 

Fernandez Villatek. Lau 
buruhandiak 19:30ean aur-
keztuko dituzte, herriko 
bertsolarien saioarekin 
batera.

iturritik, ardoa
Ohi  denez ,  ga inera , 
20:00etatik aurrera herri-
ko iturriak ardoa emango 
du eta afari-merienda egin-
go dute herritar zein bisi-
tariek. "Familia eta kua-
drillak elkartu eta Torre-
larre parkean merienda 
egiteko eguna izaten da, 
denak elkartzeko egun 
berezia, txoripana eta ardo
-tragoxka hartzekoa", aipa-
tu du alkateak.  

Ospakizunak, baina, 
larunbatean bertan izango 
dira;  12:00etan umeentza-
ko txotxongilo tailer bat 
izango da eta arratsaldean, 
19:30ean, La Famiglia 

Toronbole euskarazko ikus-
kizunarekin gozatu ahal 
izango dute txikienek.

Zeledon Eguneko ospa-
k i zunak ,  i g andean , 
17:00etatik aurrera hasiko 
dira, inguruko ekoizle eta 
eskulangileen azokarekin. 
Umeentzako puzgarriak 
ere paratuko dituzte eta 
Arabako bigarren mailako 
aizkolarien txapelketa 
izango da jarraian. "San 
Inazio eguna izanik, jende 
ugari gerturatuko da goi-
zean goiz Urbiako zelaie-
tara eta, bide batez, Zal-
duondotik ere osteratxoa 
egingo dutela uste dugu". 
Musikari dagokionez, 
Kirrinka txaranga ibiliko 
da hara eta hona arratsal-
dean zehar, eta Nakar tal-
dearen erromeriak giro-
tuko du jaia, 20:00etatik 
aurrera. 

Urtean zehar prestatutako lau buruhandiak aurkeztuko dituzte igandean, herriko bertsolarien saioarekin batera .  |  alEa

buruhandiak izango dira zeledon 
Eguneko protagonista, zalduondon 
Estibaliz de iloa "sorginaren" eta Hankagorri pertsonaia beldurgarriaren buruhandiak aurkeztuko dituzte igandean 

Jaiak

Torrelarre parkean 
afari-merienda 
egingo dute 
zalduondarrek

añana

añana

Añana Kuadrillako turis-
mo bulegoak planak aur-
keztu berri ditu umeekin 
disfrutatzeko, eta, bide 
batez, uda honetan eskual-
dea gertutik ezagutzeko. 
Añana osatzen duten uda-
lerriak zeharkatuko dituz-
te plan horietara hurbil-
tzen diren lagunek eta 
familiek. Natura, kirola 
eta jolasak barnebiltzen 
ditu Añanako turismo 
bulegoaren eskaintza 
berriak.

Ezinbestez, lehenbizi-
ko plana Gesaltza-Añana-
ko gatz haranean kokatzen 
da. Bertan gatza egiteko 
tailerra eta spa gazia anto-
latzen dituzte modu ludi-
koan ingurune naturala, 
soziala eta kulturala eza-
gutarazteko.

kobazulo eremitikoak
Umeekin egiteko propo-
satu duten bigarren plana 
kobazulo eremitikoak bisi-
tatzea da. "Gaubean hai-
tzulo asko daude, baina 
Tobillas, Korro eta Pinedon 
daudenak bis i tatzea 
gomendatzen dizuegu, 
hauek ondo seinalatuta 
eta errazak dira-eta. Gai-
nera, kobazuloetara joaten 
diren ibilbideak umeentzat 
aproposak dira", azaldu 
dute turismo bulegoko 
arduradunak.

Umeekin egiteko hiru-
garren planak XIII. men-
deko Zabalateko gaztelura 
eramango ditu umeak eta 
helduak, bertan aplikazio 
berezi  bat  dago eta , 
gymkhana baten bidez 
gaztelua eta Arabako his-
toria ezagutu daitezke.

Añanan dibertitzeko 
laugarren aukera da ber-
tako turismo zerbitzuak 
erabiltzea. Lantarongo 
Sobron abentura eremuan, 
esate baterako, kayaka, 
tirolina, paintball, eska-
lada eta beste hainbat jar-
duera praktikatu daitezke; 
Gaubeako Villamaderne 
herrian zaldi-eskola dago 
eta txangoak antolatzen 
dituzte inguruan. Globo 
aerostatikoan hegan egin 
nahi duenak ere aukera 
du nahia asetzeko, turismo 
bulegoan bertan informa-
zioa eskatuz gero.

arrastoak bilatzeko jolasa
Eskulanak eta arrastoak 
bilatzeko jolasa da beste 
proposamen bat, eta kasu 
honetan Iruña Okako San-
ta Katalina lorategi bota-
nikora hurbiltzen dira 
bisitariak. Lorategiak bi 
aukera eskaintzen ditu 
botanikaz gozatzeko: lora-
tegira bisita librea "Altxo-
rraren ibilbidea" jolasare-
kin, arrastoak bilatzeko 
erronka hain zuzen. Eta, 
bestetik, "Landalagun ekin-
tza", jolasekin egiten den 
ibilbide gidatua da (bisita 
hitzartua hamar lagun edo 
gehiago). Hau osatu dai-
teke eskulan tailer batekin: 
lorategiaren hostoekin 
egindako orri-markatzai-
leak edo erleen itxurako 
giltzatakoa.

Amaitzeko, Valderejo-
ko parke naturalean fauna 
behatzeko aukera eskain-
tzen dute. "Bederatzi ibil-
bideei esker, sai arreak, 
arrano beltzak, sai zuriak, 
basakatuak edo mokoke-
rrak ikusi ahal izango 
dituzte"

umeekin egiteko plan ugari aurkeztu 
ditu añanako turismo bulegoak
abentura, natura, kirola eta jolasak biltzen dituzten udako proposamenak prestatu dituzte añanako udalerri guztietan 

turiSmoa

Santa katalina lorategian jolasak egiteko proposatu dute.  |  pHot.ok

puron ibaia, Valderejoko parke naturalean |  pHot.ok

zabalaten ginkana bat prestatu dute.  | pHot.ok



 20 alEa

mEndialdEa

irakurtzeko erraza den 
liburua egiten eman 
ditu azken bi urteak 
Koldo Berruete irakas-

leak (Antoñana, 1964). Bere 
herriko bazterren eta txi-
kitako oroitzapenen gai-
neko testuak jaso ditu 
horretan, Txomin Cidek 
eta Aitor Arenazak egin-
dako argazki ederrez lagun-
duta. Herritarren babesa 
izan zuen liburuaren aur-
kezpenean. 
duela gutxi Antoñana en cuer-
po y alma aurkeztu zenuen 
kanpezun. zer topatu du ira-
kurleak argitalpen honetan? 
Oso liburu laburra da, 56 
orrialde ditu. Alde batetik, 

testuak topatuko ditu; eta 
bestetik, argazkiak. Azken 
horietan herriko pasaiak, 
bazterrak, etxeak, eliza edo 
baseliza agertzeaz gain, 
herritarrak ere agertzen 
dira; erretratuak eta tal-
deak, denetarik. Testuei 
dagokionez, batetik, poe-
mak topatuko ditu irakur-
leak, oso xumeak eta erraz 
irakurtzekoak. Horrez gain, 
bi ipuin luze eta kontake-
tak ere sartu ditut; azken 
horietan nire txikitako 
oroitzapenak eta pasarteak 
jaso ditut.  
zergatik horrelako liburu bat?
Antoñanakoa naiz ni. Gura-
soek beti transmititu dida-

te herriarekiko eta berta-
koekiko maitasuna. Antoña-
na nire bizitzako zutabe 
garrantzitsua da. Bestetik, 

aipatu beharra dago idaz-
tea izugarri gustuko duda-
la, eta Antoñanari buruzko 
gauza asko idatzi eta gor-
detzen joan naiz. Orain 
dela urte pare bat buruari 
bueltan ematen hasi nin-

tzen; testu horiekin libu-
ruxka bat egitea erabaki 
nuen.
nolakoa da antoñana?
Arabako beste hainbat 
herri bezala, txikia da. 
Kanpora begira, itxiak 
dira bertakoak; bada, sar-
tu bezain laster, dena 
ematen dutenak dira. 
Barrura begira, herri 
xumea eta langilea da; 
gure artean ondo konpon-
tzen den herria, elkar 
laguntzen saiatzen dena. 
Eta, hain justu ere, hori 
izan da liburuan irudika-
tu nahi izan dudana. 
testuak eta, aipatu bezala, 
horiei lotuta doazen argazki 

koldo berruete, Felipe Marquinez antoñanarra ondoan duela; bere bizipenen gaineko testua idatzi du azken horrek.  | Mirian bitEri

kultura

"Gure artean ondo 
konpontzen den 
herria da; elkar 
laguntzen dena"

koldo bErruEtE
idazlEa 'antoñana, en cuerpo y alma' izeneko argitalpena kaleratu du koldo berruete antoñanarrak. bertakoei zuzendutako 
liburua da hori, bertatik pasa diren "herritarrekin gogorarazteko" asmoa duena. mirian biteri antoñana

"gurasoek antoñanarekiko transmititu 
didaten maitasuna jaso dut liburuan"

ederrak ere baditu liburuak. 
laguntza izan duzu horretan?
Bai. Irudiak Txomin Cidek 
eta Aitor Arenazak egin 
dituzte. Egia esan, dena 
jarri dute zeregin horretan. 
Nik, gutxi gorabehera, 
banekien ze argazki mota 
nahi nituen, eta herrita-
rrak zelan egon behar ziren 
kokatuta. Baina, esan beha-
rra dago oso argazki poli-
tak egin dituztela. Bestetik, 
Lotas enpresak liburua 
diseinatu egin du, eta 
horrek erakargarriagoa 
egiten du.
testu guztiak zureak al dira?
Ez. Bat Felipe Marquinez 
antoñanarrarena da. Berak 
beti kontatu izan dizkit 
bizi izandako gauza asko, 
eta hortaz, bere bizipenen 
gaineko testutxo bat idaz-
teko eskatu nion. Oso gaz-
te hasi zen bera artzain 

bezala lan egiten, eta libu-
ruan bizipen hori jaso du. 
Esther bikoteari ere biga-
rren bat idazteko esan 
nion. Bera kanpokoa da, 
bertan bizi dela 20 urtetik 
gora pasa badira ere. Hasie-
rako Antoñana eta gaur 
egungoa zelan ikusten 
dituen jasotzeko eskatu 
nion. Oso testu polita ida-
tzi zuen euskaraz. Erda-
rara ere itzulita dago hori, 
bertako gehienek gaztela-
niaz egiten dutelako. Azke-
nik, semeari bertsoak 
gustatzen zaizkiola apro-
betxatuta, Soila mendiari 
buruzko hainbat bertso 
idazteko esan nion. Horiek 
ere erdarara daude itzu-
lita.
herriari buruzko liburua egi-
teko asmoa zenuela azaldu 
zenuenean, zelan hartu zuten 
bertakoek?
Prozesua, esan bezala, luzea 

izan da; bi urte inguru eman 
ditut horrekin. Baina, 
asmoa azken momentuan 
zabaldu da, argazkiak ate-
ratzen hasi garenean. Bakar 
batzuk kenduta, jendea 
pozik atera da irudietan, 
gustura. Asmoa zabaldu 
zenean, ikusmina sortu zen 
herritarren artean. Beste-
tik, aipatu beharra dago 
laguntza izan dudala. Ateak 
jo ditut eta Kanpezuko Uda-
laren, Antoñanako Admi-
nistrazio Batzarraren, San 
Mateo elkartearen eta 
Aguaké emakume elkar-
tearen artean diru laguntza 
jaso dut.   
liburua dagoeneko salgai 
dago, ezta?
Bai, hala da. Kanpezuko 
Udalean topatu daiteke, 
batetik; Antoñanako tren 
geltoki zaharrean ere 
badaude, eta baita San 
Mateo elkartean ere. Nik 
neuk ere baditut.
asko saltzea baino, asmoa da 
etorkizunera begira herri baten 
ekarpena jasotzea, ezta? zein 
da helburua?
Horixe bera. Herriko jen-
deari zuzenduta dago, eta 
nik asmo horrekin egin 
dut. Dena dago Antoñana-
ri begira. 20 edo 30 urte 
barru, aititaren argazkia 
ikusteko aukera izatea 
eskaini nahi diot herriari. 
Hemendik pasa diren herri-
tarrekin gogorarazteko 
liburua da. Argazkiez gain, 
testuetan, esaterako, aipa-
tzen ditut ni txikia nintze-
la ezagutu eta ondoan izan 
nituen pertsona asko. 
Lehengo eta egungo Antoña-
na. Niri transmititu dida-
tena ondorengoei transmi-
titzen saiatu egin naiz. Esan 
bezala, hemen bizi izan naiz 
beti. Gaztea nintzela, Gas-
teizera joan behar izan 
nintzen ikastera eta auke-
ra izan dudanean, itzuli 
egin naiz, hiriburuan lan 
egiten badut ere. Egunero 
egiten dut joan-etorria. 
Hemen osatu dugu familia. 
Gure bizitzaren zutabe 
garrantzitsua da.

kultura

"Liburua egiteko 
asmoa zabaltzean, 
ikusmina sortu zen 
herritarren artean"

txikitan kaleetan bizitako pasarteak ere gogorarazten ditu.  |  M.b.

txoko ederren argazkiak bildu dituzte liburuan.  |  M.b.

Herriko bazterren berri ematen du berruetek.  |  M.b.

trEbiñU

Hamabost urte beteko ditu 
aurten Trebiñuko Euskal 
Jaiak, eta lehenbizikoz San 
Formerioko ermitan ospa-
tuko dute, uztailaren 30ean. 
Gutxisolo elkartea aritu 
da jaia antolatzen azken 
urteetan, baina gero eta 
jende gutxiago animatzen 
da antolakuntzan eta jaian 
bertan parte hartzera, eta 
antolatzaileek ez dakite 
aurtengoa azkena izango 
ote den. 

Gutxisoloko kidea da 
Andoni Portilla, eta haren 
esanetan, hasieratik dau-
den lagunek jarraitzen dute 
Euskal Jaia bultzatzen,  
baina ez dago erreleborik. 
"Ez dakit zer gertatu den, 
baina geratu gara zortzi 
edo hamar pertsona, eta 
jada nekatuta gaude. 
Jarraituko dugu gauza 
txikiak antolatzen, baina 
beste erritmo batera", 
aitortu du.

herriz herri
Izan ere, Gutxisolo elkar-
tea eta Euskal Jaia batera 
jaio ziren orain dela hama-
bost urte. "Gu euskara 
ikasten hasi ginenean bi 
talde sortu ziren Trebiñun 
euskara ikasteko, eta 
horien inguruan sortu zen 
ere Gutxisolo elkartea. 
Euskara klasetik ateratze-
ko eta hizkuntza zabaltze-
ko hasi ginen antolatzen 
euskal jaiarena, beste eki-
taldi batzuk egiten ditugu  
ere, baina jai hauxe izaten 
da urteko ekitaldi nagu-
siena", azaldu du Portillak.

Trebiñu osotik euska-
ra zabaltzeko asmoarekin 
herriz herri eraman dute 

urtero Euskal Jaia. "Nor-
malean egiten dugu herri 
ezberdin batean, Trebiñun 
daude bi udaletxe, eta 49 
herri txiki, eta hasieratik 
pentsatu genuen ekimena 
zabaldu behar genuela 
Trebiñu osotik, eta urtero 
herriz herri egon gara 
antolatzen; aurten aldatu 
egin dugu pixkat, eta herri 
batean egin beharrean San 
Formerio ermitan egingo 
dugu".

Hasiera batean maia-

tzaren inguruan egiten 
zuten jaia, baina jende 
gehiago erakartzeko 
asmoarekin data aldatu 
dute. "Garai batean ehun-
dik gora lagun biltzen 
ginen herri bazkarian  eta 
egunean zehar, baina pix-
kanaka kopurua murrizten 
joan da",  adierazi du Por-
tillak. "Ea aurten jendea 
animatzen den, euskaldu-
nok elkarrekin pasatzeko 
egun bat da, eta elkarren 
artean ezagutzeko".

San Formerion ospatuko dute aurten 
trebiñuko Euskal Jaiaren 15. edizioa
Gutxisolo Elkartearekin batera jaio zen ospakizuna, euskara kalera ateratzeko asmoarekin; aurtengoa azkena izan daiteke

kultura

lehen euskal jaia lañuko kobazuloetan egin zen eta euskal mitologia gai nagusia izan zen.  |  GUtxiSolo

baxaurin egin zuten 2013. urtean trebiñuko euskal jaia.  |  GUtxiSolo

Egitaraua

uztailarEn 30Ean

14:30 Herri bazkaria 
San Formerioko 
landetan.

16:30 bertso-kantak 
bazkaria amaitzeko.

17:30 Joxe Mari Carrere 
ipuin kontalaria.

19:00 ordago folk 
taldearen emanaldia.

arabako Errioxa

Saioa FErnandEz dE arangiz

GUarDia

Guardia gertutik ezagu-
tzeko gida berezia eskura 
izango dute bisitariek 
hemendik aurrera. Izan 
ere, Guardiako historia 
inoiz kontatu ez den beza-
la liburua argitaratu du 
Masquerutas argitaletxeak, 
Judith Saenz de Tejada 
margolariaren ilustrazioak 
eta Marcelino Izquierdo 
kazetari eta historialaria-
ren azalpenak uztartzen 
dituena. 

Gidak Guardiako his-
toria, tradizioak, kultura 
eta gune turistiko guztiak 
jasotzen ditu. Saenz de 
Tejadaren hitzetan, haur 
zein helduentzako "alegia 
bat" da, "Guardia bisita-
tzen duzunean, hiru egu-
netan ikusi eta ikusten 
ari zaren hori zer den 
azalduko dizuna".

gidari bereziak
Argitalpenaren 60 orrial-
deetan zehar, gidari lane-
tan, pertsonaia bereziak 
topatuko ditu irakurleak; 
"herriarekin zerikusia 
duten animaliak  dira". 
Horrela, inguruan ugari 
diren hegaztien ordezkari  
nagusia Blasa zikoina dugu 
eta herriaren historia eta 
tradizioa kontatzeaz ardu-
ratzen da, hastapenetatik 
gaur egun arte. Amaia 
azeriak, berriz,  Felix 
Maria Samaniego idazlea-
ren eta  inguruko ardoaren 
berri ematen du. Izan ere, 
animalia hau maiz ikus 
daiteke Guardian. "Mahats
-bilketa garaian, adibidez, 
mahatsak jatera hurbiltzen 
dira azeriak". 

Blasa eta Amaiaren 

azalpenak entzuteko, bes-
te hiru pertsonaia daude; 
John ubarroi eskoziarra, 
Xiao ahate mandarina eta 
Hildegarda koartza gorri 
a lemana.  Guardiako 

urmaeletan aurki daitez-
keen hiru hegazti migra-
tzaile hauek herrira hur-
biltzen diren hiru turista 
mota ezberdin ordezkatzen 
dituzte; bisitari anglosa-
xoia, asiatikoa eta Europa 
erdialdekoa, hurrenez 
hurren. 

Era berean, pertsonaia 

hauek egingo duten ibil-
bidean aurkitzen diren 
saltoki eta zerbitzu guztiak 
biltzen dituzten zenbait 
plano ere jasotzen du gida 
berri honek.
   Guardiakoa ez da Mas-
querutas-ek kalera atera-
tzen duen aurreneko gida; 
Gasteizek eta Bilbok, esa-
terako, badute berea. 
Hauen ostean, Guardiako 
egiteko beharra sentitu 
zuen bertan bizi den mar-
golariak. "Madrilen jaioa 
banaiz ere, Guardia da 
nire familiaren herria, eta 
15 urtez bertako gidaria 
izan ostean, bere sekretuak 
kontatu nahi nituen".

hiru hizkuntzatan
Guardiako historia inoiz 
kontatu ez den bezala libu-
rua hiru hizkuntzatan 
argitaratu dute; euskaraz, 
gaztelaniaz eta ingelesez. 
Guardiako turismo bule-
goan zein saltoki ugaritan 
eros daiteke, 12 euroan.

Guardian dauden animaliak dira gidaren protagonistak; zikoina eta ubarroia, esaterako , |  J. SaEnz DE tEJaDa

hegaztiak protagonista, guardia 
ezagutzeko gida turistiko berrian
Judith Saenz de tejada margolariaren ilustrazioak eta Marcelino izquierdo historialariaren azalpenak jasotzen ditu

turiSmoa

katximorroa. |  JUDitH  SaEnz DE tEJaDa

Guardiako historia 
eta tradizioak 
azaltzen ditu

Haur zein helduei 
zuzendutako 
"alegia bat" da

HaMaika SaltSa

umoreak abuztuaren 8an altxa-
tuko du oihala, Araiako 
Umore Antzerki Jaialdia 
hastearekin batera. Hogei 

egunetan zehar, Araian bertan eta 
Arabako beste hainbat herritan izan-
go da antzerkiarekin gozatzeko tar-
terik, kaleko eta barruko lanekin, 
ume eta helduentzako antzezlanekin, 
bertako nahiz kanpoko konpainien 
eskutik. Hamazazpi herritara hel-
duko da aurten jaialdia, eta 37 lan 
taularatuko dituzte. "Maila handiko 
programa daukagu aurten, bertako 
lan bikainekin", nabarmendu du 
jaialdiko zuzendari Javier Alkorta 
Txortas-ek aurtengo lanen aurkez-
penean. 

Iker Galartza eta Jose Ramon 
Soroiz aktore ezagunekin hasiko da 
Araiako eskaintza, abuztuaren 11n.  
Umore beltza ardatz, bi anai eta ama 
baten arteko korapiloa aurkeztuko 
dute Txalo konpainiaren Mitad y 
mitad komedian. 

Egun bat beranduago, abuztuaren 
12an, Paolo Nani komediagilea izan-
go da La carta lan bereziarekin; 
istorio berbera 15 modu desberdine-
tan taularatuko du, gag ugariz bete-
tako ikuskizunean. Herriko plazan, 
bestetik, gauerdia igarota, Pez Lim-
bo taldearen Almacenes la Parisien-
ne hitzik gabeko ikuskizuna izango 
da, janariak eta mertzeria-gaiak 
dituen saltoki berezian.

Larunbaterako, abuztuaren 
13rako, herriko plazan clown lan 
bat prestatu dute. Philo & Jole tal-
dearen eskutik, futboleko bi aitzin-
dariren benetako istorioan oinarri-
tutako ikuskizuna antzeztuko dute; 
Rafael Moreno Aranzadi Pichichi 

eta Fred Petland Mister futbolarien 
pasadizoak ekarriko dituzte Mr. 
Pichichi lanarekin. Araban bertan 
sortutako Cualquiera que nos viera 
lana ere helduko da egun berean 
kiroldegira; Zanguango taldeak gim-
nasio zahar batean bizitzea erabaki 
duten bi lagunen solasaldiak era-
mango ditu Arrazpira. Eta, haren 
ostean, Paolo Nani pailazoaren kon-
painiak beste lan ekarriko du pla-
zara; Jekyll on ice obrako izozki 
saltzailearen abentura dibertigarrie-
kin amaituko da eguna.

El Gran Dimitri taldearen Circus 
Rupt zirku mundiala ere joango da 
Araiara, abuztuaren 14an, eta El 
Perro Azul konpainiaren maitasun 
istorioa ere ezagutuko dute Araiako 
plazan biltzen direnek. Jaialdiko 
talde nagusietako bat helduko da, 
gainera, egun berean Arrazpira; 
Tanttaka taldearen El Florido Pensil 

komediagile  
onenen festa  
tanttaka eta trapu zaharra taldeak izango dira, besteak beste, aurtengo araiako 
Umore antzerki Jaialdian; lurraldeko beste 17 herritara helduko dira antzezlanak, 
abuztuaren 8tik 29ra bitartean. anakoz amenabar araia

'Florido pensil neskak' lana aurkeztuko du tanttakak, abuztuaren 14an.  |  tanttaka

Neskak arrakastatsua taularatuko 
dute 22:30ean. Elena Irureta, Loli 
Astoreka, Teresa Calo, Itziar Lazka-
no eta Gurutze Beitia aktoreek Espai-
niako frankismo garaiko eskolako 
bost neskatoren egunerokoa konta-
tuko dute, euskaraz.

Abuztuaren 15ean, astelehenez, 
amaituko da jaialdia, Trapu Zaharrak  
taldeak aurkeztuko duen Ongi Etorri 
Findemundo lanarekin, hau ere eus-
karaz; Lluvia neska mistikoaren 
ametsen mundura egingo dute jauzi 
ikusleek. Pez Limboren formatu txi-
kiko Boxers lana ere egun berean 
aurkeztuko dute. Eta, jaialdiarekin 
amaitzeko, 22:30ean Golden Apple 
Quartet laukote ezaguna igoko da 
Arrazpiko taula gainera; mundu 
osoko zenbait txokotara eramango 
dituzte ikusleak Golden Channel kate  
bereziarekin.

Araian ez ezik, lurraldeko beste 
hainbat herritara ere zabalduko dira 
jaialdiko antzerkiak. Abuztuaren 
8an hasiko dira aurkezpenak Basti-
da eta Luiaondon, eta beste 15 herri-
tara helduko dira: Abezia, Amurrio, 
Aramaio, Gesaltza Añana, Laudio, 
Maeztu, Markiz, Okondo, Urizaharra, 
Rivabellosa, Salcedo, Zaitegi, Zan-
brana eta Zekuianora.

aurrekontua, eskas
Aurtengoa 23. jaialdia izango da, 
herri gehiagotara helduko da, baina 
aurrera egin ahal izateko oztopoak 
ez dira gutxi, zuzendariak azaldu 
moduan. Jaialdiak aurreko urteko 
aurrekontuari eutsiko dio –91.000 
euro–, Eusko Jaurlaritzaren urtero-
ko laguntza bertan behera geratu eta 
gero: "Azken momentuan jakin dugu, 
gainera, eta erreakzionatzeko ia den-
borarik gabe, baina lortu dugu bes-
te laguntza batzuen bitartez jaialdia-
ri eustea". Hurrengo urterako diru
-laguntza hori berreskuratzea espero 
du: "Baina ez Araiako jaialdiak 
bakarrik; formatu txikiko beste jaial-
di batzuk ere kanpoan geratu dira 
eta laguntza ezinbestekoa dute aurre-
ra egiteko".

Oztopoak oztopo, betea dator aur-
tengo edizioa. Araian egingo den 
jaialdi atalerako sarrerak Gasteizko 
Casa del Libron eta Aguraingo turis-
mo bulegoan eta Araiako Kuttuna 
tabernan erosi ahal izango dira aldez 
aurretik. Argibide guztiak 688 812 
803 telefonoan eta www.jaraialdia.
com atarian eskainiko dituzte. 

bi lan aurkeztuko ditu araiako jaialdian paolo nani konpainiak  | paolo nani tEatEr

'la parisienne' saltokiko abenturak aurkeztuko ditu pez limbo talde arabarrak.  | pEz liMbo

A
zken bost urteetan 
bezala, hiriko euskal-
tzaleen topagunea izan-
go da Aihotz plaza 
Gasteizko jaietan. 

Hamaika egunetarako hamaika 
ekintza antolatu du GEU euskara 
elkarteak, besteak beste, kontzer-
tuak, dantza ikuskizunak, haurren-
tzako jarduerak eta tailerrak. Aur-
ten ere, GEU elkarteko bazkide eta 
lagunek parte hartu dute txosnako 
antolakuntzan eta txandetan; oro-
tara, 200 boluntariotik gora pasako 
dira txosnako barra edota sukalde-

tik. Hala ere, txosna urtez urte han-
ditzen eta hedatzen joan denez, gero 
eta ahalegin handiagoa eskatzen du 
eta oraindik premia dago txanda 
batzuk betetzeko.

Aihotz plazaren gunearen inau-
gurazioa uztailaren 30ean egingo 
dute, 12:30ean, eta abuztuaren 9ra 
bitartean, eguerdiko 12:00etatik 
gaueko 02:00ak arte izango da zaba-
lik. Gasteizko jaietan edateko eta 
jateko (pintxoak eta bokatak) para-
da eskainiko du aurten ere GEU 
txosnak. 

Inaugurazio ekitaldian Iban Zal-

dua idazle eta Gasteizko Irakurle 
Klubeko sortzaile eta sustatzaile 
nagusiari omenaldia egingo diote. 
Iazko sarituak izan ziren GEUrekin 
Mendira taldeko lagunek lekukoa 
pasatuko diote Zalduari. Hilero, 
azken ostegunean, elkartzen da 
Gasteizko Irakurle Kluba Ignacio 
Aldekoa liburutegiko txokoan. Zal-
duak liburuz eta diskoz betetzen du 
bilera. GEUk adierazi duenez, "urtee-
tan egindako lan isil horren garran-
tzia azpimarratu, eta eskerrak ema-
teko aitzakia da, besteak beste, sari 
hau". Omenaldiaren ostean, dantza 
erakustaldi batek eta hip-hop soi-
nuek hartuko dute Alde Zaharreko 
plaza.

'tumatxa'
Dena dela, Zeledon jaitsi bitartean, 
ekintzek ez dute etenik izango Aihotz 
plazako gunean. Hala, abuztuaren 
lehenean, sagardotegi bihurtuko 
da txosna, eta hilaren 2an, "Kus
-tumatxa" izeneko serigrafia taile-
rrean, poltsoak eta kamisetak eus-
karazko leloekin apaintzeko auke-
ra egongo da. Asteazkenean, berriz, 
Zeledon egunerako beroketa lanak 
egiteko, Eratu eta Astalapo taldeen 
kontzertuak antolatu ditu GEU 
elkarteak.

Hamaika 
jaiegun  
Hiriko euskaltzaleen topagunea izango da aihotz plaza Gasteizko jaietan; GEUk 
hamaika jarduera antolatu ditu uztailaren 30etik aurrera.  estitxu ugarte

Giro polita iazko 
GEU txosnan

Saioa FDEz DE aranGiz

Bestetik, GEU txosnaren jaieta-
ko lelo bila ibili da elkartea azken 
asteetan, eta aditzera eman dutenez, 
Lelobila esaldi lehiaketan jaso ziren 
berrogei esaldietatik Tumatxa da 
zurekin euskaraz egitea izan da boz-
katuena, eta hortaz, txosnaren lelo 

nagusia aurtengo jaietan. Gainera, 
esaldi lehiaketako bost irabazleen 
ekarpenak abuztuaren 2an GEU 
txosnan antolatu den "Kustumatxa" 
kustomizazio tailerrean kamisetak, 
txapak, poltsak eta abar atontzeko 
baliatuko dira. 

Egitaraua

uztailak 30, larunbata 
EuSkaraz bizi Eguna

12:30 txosnaren inaugurazioa eta 
'Heldu buruari' saria.

13:00 Dantza emanaldia, Gasteizko 
indarra eta Eivissako Colla de Sa 
bodega.

22:00 kontzertua [MatxEtE rap] 
nizuri tazuneri, kodigo norte, 
revolutionary brothers.

uztailak 31, igandEa  
Familia giroan EuSkaraz

18:00 kiki eta koko-parranda 
tutiplen, tailerrak, txokolatada.

abuztuak 1, aStElEhEna 
aihotz txotx

19:00 Sagardotegia, txotx irekiera.

20:00 ordago folk + Dantza plazan.

abuztuak 2, aStEartEa 
kuS-tumatxa

19:00 kus-tumatxa – kustomizazio 
tailerra.

abuztuak 3, aStEazkEna 
kontzErtuak

20:00 Eratu eta astalapo.

poStontzia

zozkEtak
Harpidedunentzat

Eman izena webgunean: www.alea.eus/zozketak

gasteiz calling 
jaialdia

irailaren 3an (larunbata), 
Gasteiz Calling punk-rock 
jaialdiaren bigarren edizioa 
ospatuko da Gasteizko iradier 
Arenan. aleak lagun batentzako 
sarrera bat zozkatuko du. Eman 
izena abuztuaren 1a baino 
lehen (astelehena). abuztuaren 
4ko aldizkarian jakinaraziko 
dugu irabazlearen izena. 

italia-gaStEiz
marco bianchi
"Urteak aurrera doaz eta oraindik kalabazin lore eta 
patatadun pizza probatu gabe jarraitzen dugu. ia 38ak iritsi 
baino lehen! zorionak, Marconi!”.

gaStEiz
Eneko larrañaga
"Hori bai dela turismoa egiten ibiltzea eta 
toki exotikoak bisitatzea! kontuz ibili gero, 
bizar luze eta piura horrekin Genova kale 
inguruan ikusten bazaituzte... akaso 
urtebetzea ospatzeko aukerarik ere ez dugu 
izango! zorionak kuadrillaren partez!". 

Idatzi zure mezua 

www.alea.eus atarian, 

eta aldizkarian argita-

ratuko dugu ere. 

gaStEiz
Jesus maria E. Salazar
"antonio Machadok zioen bezala, 
ibilian egiten da bidea. zenbat bide 
ireki dituzun zuk, aita! Segi horrela, 
adoretsu, kementsu eta nekaezin, 
beti tontorrera bidean. Musu handi 
bat familiaren partez".

gaStEiz
Josu E. Elizondo
"ay ay ay... duela urte batzuk beste 
belar mota batzuk zenituen ezpain 
artean... zahartu egin zaigula gure 
Josu paregabea! ile urdin (+sexy) 
eta guzti, betiko bihotz errebelde 
eta eskuzabala duzu. Musu bat 
terrilasen partez!". 

ubidE
goizane martinez 
tiskar
"pena ez zaizkizula 
argazkian begiak 
ikusten... hori ere 
polita duzu-eta! 
bizitza begiratzeko 
zure modua ez dadin 
aldatu. Musu handi 
bat legutioko zoroen 
partez".

gaStEiz
lur lopez de gereñu 
vazquez
"zorionak, lurtxu! zer 
azkar pasa diren 7 urte 
hauek. Segi hain alai 
eta jator. Muxu 
potolo-potolo bat zure 
familiaren partez! 
agur carayogur!".

dEnbora-PaSak

Nola jokatu? 9x9-ko lauki honetako gelaxka hutsak 
bete behar dituzu, 1etik 9ra bitarteko zenbakiekin; 
zenbaki bakar bat ere ez da bi aldiz azaltzen 
errenkada eta zutabe berean, eta ezta dagokion 
3x3-ko laukian ere.

Hitz GEziDUna

GoitibEHEraSUDokUa

Soluzioak

sudoKuA

Hitz gEzidunA

goitiBEHErA

1

2

3

4

5

6

7

8

9

Nola jokatu? Goiti eta beheiti letra bat gutxiago 
edo gehiago du asmatu behar duzun hitzak. 
1. Nafarroako udalerria. 2. Urkabustaizko 
kontzejua. 3. Maindirea, mihisea.  4. Aezkoako 
udalerria. 5. Gipuzkoako udalerria. 6. Putrea.          
7. Soldata. 8. Borda, mendiko etxola. 9. Ugaztun 
adarduna. 

t

t

t

t

t

t

t

t

t
t

t

t

t

t

tModu
egokian

* 
DEITURA

Gizon
izena

Bihiak,
garauak

Mexikarra

Urruti

Untxia

* 
IZENA

Gertu

Daude

Neukake

Leku
hartan

Noka,
dute

Zorrak
ordaindu

Biba!

Jokamolde

t

tEmakume
izena

Sufrea

t

tOlatu

Interjek-
zioa

t tZezen
zikiratu
Bokal
biribila

t

tBaldin-
tzetan
Erail,

akabatu
t

t

* Zinegile eta gidoilari gasteiztarra.

Tolestura

Edari
bizi

t

agEnda

MUSika

gasteiz kantuan 
ikuskizuna 
gasteiz. ostirala 29, 
22:00etan, plaza berrian. Mikel 
Urdangarin, Gorka eta natxo 
knorr, xabier Euskitze, Maria 
amolategi, Jaione olazabal, 
laura latienda, bankako 
Menditarrak abesbatza, 
olabide ikastolako haurrak eta 
algara dantza taldea eta 
buruhandiekin.

Eraso!
gasteiz. larunbata 30, 
20:00etan, Falerina lorategian. 
Vicepresidentes taldearekin 
batera.

kodigo norte, 
nizuri tazuneri eta 
revolutionary brothers
gasteiz. larunbata 30, 
22:00etan, aihotz plazan.

Dantza

indarra eta Sa bodega 
taldeak
gasteiz. larunbata 30, 
13:00etan, aihotz plazan.

Eguzkilore taldearen 
ikuskizuna
zigoitia. igandea 31, 
12:30ean, bengolarra parkean.

dantza plaza
gasteiz. astelehena 1, 
19:00etan, aihotz plazan. 
ordago folk taldearekin.

HaUrrak

kanpaldia
zalduondo. ostirala 29, 
kortan. orientazio ikastaroa, 

oreka tailerra, eta bestelako 
jarduerak. argibide gehiago: 
615 758 844 (oier).

mugimix saioa
kexaa. larunbata 30, 
20:00etan, plazan. Dantzak eta 
jolasak umeentzat.

Puzgarriak eta 
zezen-mekanikoa
laudio. igandea 31, 
17:00etan, herriko plazan. 
Ugarteko jaien barruan.

abentura tailerra
narbaxa. asteazkena 3, 
11:00etan, herriko plazan. 
inguru abenturaren eskutik.

kamisetak egiteko 
tailerra

Jai herrikoien aldeko eguna
amurrio. larunbata 30, 09:00etatik aurrera. Mendi 
martxa kuxkumendira, hamaiketakoa, herri bazkaria, 
astarte taldea eta beste hainbat ekitaldi izango dira.

aiaralDEa

uztailak

29
abuztuak

4

lantaron rock. itziarren Semeak eta hesian
lantaron. larunbata 30, 22:30ean, igerilekuetan. 

alEa

EuSkararEn 
agEnda

'El intérprete xxl'
gasteiz. Uztailaren 29, 30 eta 31n, 
20:30ean, principal antzokian. asier 

Etxeandia aktore bilbotarrak haren 
bizitzan zehar eginiko ibilaldi batera 
gonbidatuko ditu ikusleak, beste zortzi 

musikariren laguntzarekin. Hainbat 
kantaren bertsio klasikoak eta berriak 
ere jarriko ditu taula gainean.

araia. osteguna 4, 16:30ean, 
igerilekuetan. ostegunEro 
programaren barruan.

bEStElakoak

alde zaharreko 
etxarteak
gasteiz. ostirala 29, 
17:15etan, turismo bulegotik 
abiatuta. aurretik izena eman 
behar da 945-16 15 98 
telefonoan.

Euskal Jaia
trebiñu. larunbata 30, 
14:00etatik aurrera, San 
Formerio baselizan. Herri 
bazkaria, bertsolariak, Joxe 
Mari Carrere ipuin kontalaria 
eta ordago folk taldea.

'gasteiz xelebrityes' 
playback txapelketa
gasteiz. asteazkena 3, 
19:00etan, aihotz plazan.

MUSika

Jukevox
mañueta. ostirala 29, 
20:30ean, herriko plazan.

El Sindrome de 
Stendhal
berantevilla. ostirala 29, 
20:00ean, elizan.

brainless Sound
laudio. larunbata 30, 
22:00etan, gaztetxean.

HaUrrak

'don Quijote por la 
mancha de aragon' 
txotxongiloak
gasteiz. igandea 31, 
19:00etan, peñafloridako 
kondearen plazan.

bEStElakoak

Eivissako dantza 
tradizionalak
gasteiz. igandea 31, 
12:00etan, arka plazan.

nazioarteko xake 
opena
gasteiz. igandea 31, 
17:00etan, lakua hotelean.

andre maria zuriaren 

jaietako pregoia
gasteiz. asteartea 2, 
21:30ean, plaza berrian. 
karmele Jaio idazle eta kazetari 
gasteiztarrarekin. Udal musika 
bandarekin batera.

alEa

bEStE hitzordu 
batzuk




